
Azərbaycan Qoşulmama Hərəkatına 
üzv ölkələrin maraqlarının 

müdafiəsinə xüsusi diqqət yetirir

Lakin Azərbaycan Prezidenti buna bax-
mayaraq, yeni vəziyyətə çevik və adekvat 
reaksiya verə bildi, bütün səyləri pandemiya-
nın yaratdığı çətinliklərə qarşı Qoşulmama 
Hərəkatının beynəlxalq səviyyədə səmərəli 
və birgə cavabının formalaşdırılması üzərində 
cəmləşdirdi. Ölkə rəhbəri konfransdakı çıxışın-
da bu barədə dedi: “Qoşulmama Hərəkatının 
onlayn Zirvə görüşünün praktiki nəticəsi 
olaraq, Hərəkata üzv ölkələrin əsas humanitar 
və tibbi ehtiyaclarını əhatə edən məlumat ba-
zası yaradıldı. Ümumdünya Səhiyyə Təşkilatı 
pandemiya ilə mübarizədə Qoşulmama 
Hərəkatına üzv ölkələrin mövcud ehtiyacları-
nın müəyyənləşdirilməsi üçün həmin məlumat 
bazasını istinad mənbəyi kimi istifadə edir.

Zirvə görüşü zamanı mən Qoşulmama 
Hərəkatı adından BMT Baş Assambleyasının 
dövlət və hökumət başçıları səviyyəsində 
koronavirusla mübarizəyə həsr edilmiş Xü-
susi Sessiyasının keçirilməsini təklif etdim. 
Ümumilikdə həmin təşəbbüs BMT-yə üzv olan 
150-dən çox dövlət tərəfindən dəstəkləndi və 
2020-ci il dekabrın 3-4-də Xüsusi Sessiya baş 
tutdu”.

Yeri gəlmişkən, onu qeyd edim ki, ötən il 
fevral ayından başlayaraq ölkəmizdə COVID–
19-un törətdiyi fəsadların qarşısını almaq 
üçün vaxtında çevik tədbirlər reallaşdırıldı. 
Azərbaycan Prezidentinin tapşırığı əsasında 
əhalinin həyatının və sağlamlığının qorun-
ması, sosial müdafiəsinin təmin olunması, 
iqtisadi fəallığının inkişaf etdirilməsi diqqət 
mərkəzində saxlanıldı. Bununla bərabər, 
Ümumdünya Səhiyyə Təşkilatının COVID-19 
əleyhinə mübarizə fonduna 10 milyon ABŞ 
dolları, həmçinin 5 milyon ABŞ dolları Qoşul-
mama Hərəkatının daha çox ehtiyacı olan 
dövlətləri üçün ayrıldı. Eyni zamanda, 30-dan 
çox ölkəyə humanitar yardım göstərildi.

Bütün bunlarla yanaşı, dövlətimizin 
başçısı BMT Baş Assambleyasının xüsusi 
sessiyasında Qoşulmama Hərəkatının sədri 
kimi çıxış edərkən bütün ölkələri həmrəyliyə 
çağırdı, bu bəlaya qarşı mübarizədə birgə səy 
göstərilməsinin zəruriliyini vurğuladı. 

Prezident İlham Əliyev indiyədək ayrı-
ayrı nitqlərində də narahatlıq doğuran bu 
məsələnin əsasında dayanan müəyyən 
məqamlara aydınlıq gətirib. Bildirib ki, bu-
nun səbəbi ədalətsizlikdir, bu sahədə, hətta 
müttəfiqlər arasındakı münasibətlərdə olan 
ziddiyyətlərdir. Bu fakt özlüyündə ciddi 
narahatlıq doğurur. Çünki Böyük Britaniya 
indiyədək Avropa İttifaqının üzvü idi və bu 
qurum ölkələrini Böyük Britaniya ilə çoxəsrlik 
tellər bağlayır. Eyni zamanda, bu ölkələr 
NATO-nun üzvləridir və onların arasında belə 

qalmaqal, əlbəttə ki, bir çox suallar doğurur: 
“Əgər inkişaf etmiş ölkələr bu vaksinləri öz 
aralarında ədalətli bölə bilmirlərsə və qarşı lıqlı 
ittihamlar irəli sürürlərsə, onda başqa ölkələr 
nə fikirləşməlidir? Kasıb ölkələr, inkişafda olan 
ölkələrin vətəndaşları, bəs onlara kim kömək 
göstərəcək? Bu haqda düşünülmür? Mən 
inkişaf etmiş bir çox ölkələrin liderlərindən bu 
günə qədər bu çağırışları eşitməmişəm”.

Azərbaycan Prezidenti Qoşulma-
ma Hərəkatının sədri olaraq və verdiyi 
bəyanatlara sadiq qalaraq, artıq dünya are-
nasında bu narahatlığı diqqətə çatdırıb. Bu, 
təsadüfi deyil. Çünki dövlətimizin başçısının 
vurğuladığı kimi, sədrliyi öz üzərinə götürərkən 
Azərbaycanın beynəlxalq hüququ və ədaləti, 
bütün üzv ölkələrin maraqlarını müdafiə 
edəcəyini bildirib. 

Prezident İlham Əliyevin iyulun 13-də Qo-
şulmama Hərəkatının Xarici İşlər nazirlərinin 
onlayn formatda keçirilən aralıq konfran-
sındakı nitqində də bu məsələni bir daha 
vurğulayıb: “Qlobal səhiyyə böhranı fonunda 
“peyvənd millətçiliyi” narahatlıq doğurur. 
Azərbaycan ehtiyaclarından qat-qat artıq 
peyvənd tədarük edən bəzi ölkələrin davra-
nışını ictimai şəkildə qınayıb. Bu günədək 
dünyada mövcud olan peyvəndlərin 82 
faizdən çoxu zəngin dövlətlər tərəfindən alı-
nıb, azgəlirli ölkələrin payına düşən peyvənd 
həcmi isə yalnız 0,9 faiz təşkil edir. Belə 
münasibət inkişaf etməkdə olan, xüsusilə də 
az inkişaf etmiş ölkələrin öz əhalisini qorumaq 
imkanına mane olur.

Bu məsələyə münasibətdə Azərbaycan 
BMT-nin İnsan Hüquqları Şurasında Qo-
şulmama Hərəkatı adından bütün ölkələrin 
peyvəndlərə bərabər və universal çıxışının 
təmin edilməsinə dair qətnamə irəli sürüb və 
həmin qətnamə cari ilin mart ayında yekdilliklə 
qəbul edilib. Bununla yanaşı, biz hər fürsətdə, 
inkişaf etmiş ölkələri və beynəlxalq donor 
təşkilatlarını inkişaf etməkdə olan, xüsusilə 
də az inkişaf etmiş ölkələrə pandemiya ilə 
mübarizə sahəsində yardım etməyə çağırırıq”.

İki zirvə görüşünün və bir xüsusi sessi-
yanın keçirilməsi Azərbaycanın bu sahədə 
də özünü məsuliyyətli ölkə kimi apardığını 
və bundan sonra da öz səsini daim ucal-
dacağını göstərir. İstisna edilmir ki, indən 
sonra vaksinlər uğrunda mübarizə daha da 
kəskinləşə və bu, çox faciəvi fəsadlara gətirib 
çıxara bilər.

Prezident İlham Əliyevin iyulun 13-də Qo-
şulmama Hərəkatının Xarici işlər nazirlərinin 
onlayn formatda keçirilən aralıq konfransın-
dakı çıxışı bir neçə cəhəti ilə diqqət çəkdi. 
Bununla bağlı, əvvəla, onu qeyd edim ki, 
dövlətimizin başçısı həmin nitqində bildirdi-
yi kimi, Azərbaycan özünün sədrliyi dövrü 
üçün müfəssəl fəaliyyət planı qəbul etmişdi. 
Təəssüf ki, COVID-19 pandemiyası dünyanı 
bürüdüyündən yeni reallıqlar və çətinliklər 
yarandı. 

Azərbaycan qlobal həmrəyliyin 
təşəbbüskarı rolunda çıxış edir 

– Mən Azərbaycan Prezidentinin dərin 
məntiqə və ciddi, hərtərəfli arqumentlərə 
əsaslanan çıxışı ilə böyük maraqla tanış ol-
muşam. Qeyd etmək lazımdır ki, Qoşulmama 
Hərəkatı çağdaş dünyada BMT Baş As-
sambleyasından sonra ikinci ən böyük siyasi 
təsisatdır. 

Fikrimcə, Azərbaycan dövləti ilə Qoşul-
mama Hərəkatının bir-birinə bağlayan bir çox 
bəşəri dəyərlər var. Möhtərəm Prezidentimiz 
çıxışında bu barədə demişdir: “Bütün ölkələrin 
suverenliyinə və ərazi bütövlüyünə hörmət, 
habelə ölkələrin daxili işlərinə qarışmamaq və 
digər prinsipləri təşviq edən tarixi “Bandunq 
prinsipləri” Azərbaycanın xarici siyasətinin 
prioritetləri ilə tam uyğundur. Bu səbəbdən 
10 il əvvəl Azərbaycan Qoşulmama Hərəkatı 
ailəsinin üzvü oldu. Qısa müddət ərzində 
ölkəmiz Hərəkatda olduqca böyük nüfuz 
və etimad qazandı. 2016-cı ildə bütün üzv 
dövlətlərin yekdil qərarı ilə 2019-2022-ci illər 
üçün Qoşulmama Hərəkatına sədrlik bizə 
həvalə edildi”. 

Əlbəttə, bu, gənc, müstəqil Azərbaycan 
dövlətinə, onun müdrik lideri cənab İlham 
Əliyevə olan dərin inam və etimadın təzahürü 
idi. 2019-cu ilin oktyabr ayında Azərbaycan 
Bakıda Qoşulmama Hərəkatının XVIII Zirvə 
görüşünü təşkil etdi və sədrliyi öz üzərimizə 
götürdü. O vaxtdan Azərbaycan Qoşulmama 
Hərəkatının beynəlxalq nüfuzunun artırılması-
na çalışaraq, hərəkat çərçivəsində həmrəyliyin 
gücləndirilməsi, ədalət və beynəlxalq hüququn 
müdafiəsi üçün əlindən gələni əsirgəmir. 

Prezident İlham Əliyevin qeyd etdiyi kimi, 
Azərbaycan özünün sədrliyi dövrü üçün 
müfəssəl və ambisiyalı fəaliyyət planı qəbul 
etmişdi. Təəssüf ki, COVID-19 pandemiyası 
dünyanı bürüdü, yeni reallıqlar və çətinliklər 
yaratdı. Lakin Azərbaycan yeni vəziyyətə çe-
vik və adekvat reaksiya verə bildi. Rəsmi Bakı 
pandemiyanın yaratdığı misilsiz çətinliklərə 
qarşı hərəkatın beynəlxalq səviyyədə səmərəli 
fəaliyyətini təşkil edə bildi, beynəlxalq səviyyəli 
konfranslar, digər mühüm tədbirlər keçirdi. 
Bütün bunlar Azərbaycan dövlətinin nüfuzunu 
qlobal səviyyədə  yüksəltdi. 

Azərbaycanın Qoşulmama Hərəkatına 
rəhbərlik etdiyi dönəmdə taleyüklü bir hadisə 
baş verdi. Belə ki, 2020-ci ilin sentyabrın 27-
də işğalçı Ermənistanın növbəti təxribatlarına 
cavab verərək, Azərbaycan Ordusu Vətənin 
müdafiəsinə qalxdı və ölkəmizin öz ərazi bü-
tövlüyünü təmin etdi. 

Qoşulmama Hərəkatının əksər ölkələri 
Azərbaycanın Vətən savaşındakı ədalətli 
müharibəsində hər zaman xalqımızın ya-
nında olmuşdur. Bu mənada, demək olar ki, 
Azərbaycanın 44 günlük müharibədəki şanlı 
qələbəsi beynəlxalq hüququn, ədalətin və Qo-
şulmama Hərəkatın dəyərlərinin təntənəsidir. 
Bu gün Azərbaycan dövləti hərəkatın sədri 
olaraq, qətiyyətlə hər cür təcavüzə qarşı çıxır 
və bütün dünyanı bu istiqamətdə həmrəyliyə 
səsləyir. 

Söhbəti qələmə aldı: M.HACIXANLI, 
“Xalq qəzeti” 

Qoşulmama Hərəkatının Xarici 
işlər nazirlərinin onlayn formatda 
aralıq konfransında Azərbaycan 

Prezidenti İlham Əliyevin videoformatda 
çıxışı ölkə ictimaiyyətində dərin 
razılıq hissi doğurub. Bakı Slavyan 
Universitetinin dosenti, filologiya üzrə 
fəlsəfə doktoru Mübariz Əhmədov bu 
barədə fikirlərini bizimlə bölüşərək dedi:    

Hazırda respublikamız dünyanın 
davamlı olaraq inkişaf edən nadir 
ölkələrindəndir. Azərbaycan bu mənada 
Cənubi Qafqazın lider dövlətinə çev-
rilmişdir. Peşəkar səviyyədə həyata 
keçirilən uğurlu islahatlar nəticəsində 
ölkəmizin iqtisadiyyatı qısa zaman 
ərzində keçid dövrünü tamamlamışdır. 
Son illərdə Azərbaycan iqtisadiyyatı 
sürətlə inkişaf etmiş, ümumi daxili 
məhsul üç dəfədən çox artmışdır. Bu 
illər ərzində ölkəmizə 270 milyard 
dollardan artıq kapital qoyulmuşdur 
ki, bunun da yarısından çoxu xarici 
sərmayədir. Azərbaycanın xarici borcu 

ümumi daxili məhsulun 17 faizini təşkil 
edir. Bu göstəriciyə görə respublikamız 
dünyada yalnız 8 ölkədən geri qalır. 
Həyata keçirilən və davam edən isla-
hatlar sayəsində ölkəmizdə yoxsulluq 
5 faiz səviyyəsinə endirilmişdir. 68 min 
ailə ünvanlı sosial yardımdan faydalanır 
ki, bu ailələr 280 mindən çox insanı 
əhatə edir.

2004-cü ildən 2019-cu ilədək 
Azərbaycanda 3 min 200-dən çox 
məktəb tikilmiş, yaxud təmir edilmiş-
dir. Ən önəmli göstəricilərdən biri də 
respublikamızın savadlılıq səviyyəsidir 
ki, bu göstərici 100 faizə yaxındır. 
Bütün sahələr üzrə dinamik inkişaf 
yolu götürən respublikamız beynəlxalq 
səviyyədə böyük nüfuz qazanmışdır. 
Uğurlu dövlət siyasəti Azərbaycanı 
regionun lider dövləti etməklə yana-
şı, həm də dünya arenasında diqqət 
mərkəzində olan ölkələrdən birinə 
çevirmişdir. Bu diqqətin nəticəsidir ki, 
ölkəmiz son illər ərzində bir çox ölkə 
ilə ikitərəfli münasibətlərini, ticarət 
əlaqələrini gücləndirmişdir. Ölkəmizin 
beynəlxalq nüfuzu qlobal təşkilatların 
da diqqətindən yanınmamışdır. 
Azərbaycanla əməkdaşlıq, qarşı-
lıqlı əlaqələrin gücləndirilməsi belə 
təşkilatların strategiyasına çevrilmişdir. 

Təsadüfi deyil ki, bu gün 
Azərbaycan dünyanın ən böyük 
beynəlxalq təşkilatlarından biri olan 
Qoşulmama Hərəkatına (QH) sədrlik 
edir. Bu işin mahiyyətini anlamaq 
üçün əvvəlcə Qoşulmama Hərəkatının 
dünyadakı roluna, fəaliyyətinə  diqqət 
yetirək. Yeri gəlmişkən, bu təşkilatın 
yaradılması fikri 1955-ci ildə Bandunq 
konfransında (İndoneziya) irəli sürül-
müşdür. Qoşulmama Hərəkatı 1961-ci 
ildə ilkin olaraq “soyuq müharibəni” 
sakitləşdirmək, gərginliyi azaltmaq 
məqsədilə yaradılıb. 2012-ci ildən 
etibarən hərəkata üzv dövlətlərin sayı 
120-yə çatmışdır. QH-yə üzv dövlətlər 
üzün tələblər BMT ilə oxşarlıq təşkil 
edir. Bunlar təməl insan hüquqlarına, 
bütün xalqların suverenliyə və ərazi 
bütövlüyünə hörmət, bütün irqlərin və 
xalqların milli müstəqillik hərəkatının 
tanınması, başqa ölkələrin daxili 
məsələlərinə müdaxilə etməkdən 
çəkinmək və sairdir. 

Azərbaycan bu hərəkata 2011-ci 
ildən qoşulmuşdur. QH-yə üzv olma-
sından cəmi 8 il sonra – 2019 cu ildən 
etibarən (2019-2022) ölkəmiz təşkilatın 
sədri seçilmişdir. Qeyd edək ki, bu 
proses, hərəkata üzv dövlət və hökumət 
başçılarının 2016-cı ildə keçirilmiş 
Zirvə görüşündə növbəti sammitin Bakı 
şəhərində təşkil edilməsi və səsvermə 
nəticəsində sədrliyin Azərbaycana eti-

bar olunması ilə başlamış, 2019-cu ildə 
isə rəsmiyyət qazanmışdır. 

Azərbaycan təşkilatın sədri 
qismində  pandemiyaya qarşı qlobal 
səylərin səfərbər edilməsi üçün bir sıra 
beynəlxalq təşəbbüslərlə çıxış etdi. 
Dövlət başçımızın iyulun 13-də dediyi 
kimi, biz Qoşulmama Hərəkatının təmas 
qrupu ölkələrinin Zirvə görüşünün 
keçirilməsi təşəbbüsünü irəli sürdük 
və 2020-ci il mayın 4-də həmin tədbiri 
təşkil etdik: “Təmas qrupunun dünyanın 
müxtəlif regionlarını təmsil edən üzvləri 
ilə yanaşı, onlayn zirvə görüşündə 
BMT-nin Baş katibi, BMT Baş Assamb-
leyasının sədri, Ümumdünya Səhiyyə 
Təşkilatının baş direktoru, Afrika İttifaqı 
Komissiyasının sədri, Avropa İttifaqının 
Ali nümayəndəsi və Avropa Komissiya-
sının vitse-prezidenti də iştirak etdilər”. 

Qeyd edək ki, zirvə görüşünün 
nəticəsi olaraq, həm də Azərbaycanın 
təşəbbüsü ilə Qoşulmama Hərəkatına 
üzv ölkələrin əsas humanitar və tibbi 
ehtiyaclarını əhatə edən məlumat baza-
sı yaradıldı. Fəxr edə bilərik ki, Ümum-
dünya Səhiyyə Təşkilatı pandemiya ilə 
mübarizədə QH  ölkələrinin  mövcud 
ehtiyaclarının müəyyənləşdirilməsi 
üçün həmin məlumat bazasını istinad 
mənbəyi kimi istifadə edir. Həmin görüş 
zamanı ölkə başçısı  QH adından 
BMT Baş Assambleyasının dövlət və 
hökumət başçıları səviyyəsində korona-
virusla mübarizəyə həsr edilmiş xüsusi 
sessiyasının keçirilməsi təşəbbüsünü 
irəli sürmüşdü. Daha sonra bu təşəbbüs 
BMT-yə üzv olan 130-dan çox dövlət 
tərəfindən dəstəkləndi və 2020-ci il 
dekabrın 3-4-də xüsusi sessiya baş 
tutdu. Beləliklə, QH-yə sədr seçilməsi 
ölkəmizə göstərilən hörmətin, inamın və 
etimadın təzahürüdür.

Azərbaycan hərəkata sədrliyi zama-
nı öz fəaliyyət istiqamətini tarixi Ban-
dunq prinsiplərinə əsasən qurmuşdur. 
Təsadüfi deyil ki, ölkələrin daxili işlərinə 
qarışmamaq, ərazi bütövlüklərinin 
qorunması, qarşılıqlı əlaqələrin 
gücləndirilməsi və əməkdaşlığın təşviqi 

kimi müddəaları özündə cəm edən 
Bandunq prinsipləri Azərbaycanın xarici 
siyasət prioritetləri ilə üst-üstə düşür. 

Ölkəmizin bu istiqamətdə qarşıya 
qoyduğu birinci məqsəd, beynəlxalq 
hüququn normalarına tam şəkildə əməl 
olunmasını təmin etməkdir. Prezi-
dent İlham Əliyevin də dediyi kimi, bu 
mənada görüləcək çox iş var. Əlbəttə, 
bu baxımdan BMT-nin fəaliyyətində də 
islahatlara böyük ehtiyac duyulur. Ərazi 
bütövlüyü məsələsinə gəldikdə isə 
bildirmək lazımdır ki, sərhədlərin güc 
yolu ilə dəyişdirilməsi, bu yolla ölkələrin 
suverenliyinin pozulması, eləcə də daxi-
li işlərə müdaxilə yolverilməz hallardır. 

Azərbaycan Qoşulmama Hərəkatına 
sədrliyi müddətində millətlər və 
təşkilatlararası dialoqun qurulması və 
inkişaf etdirilməsi, eləcə də əməkdaşlıq 
coğrafiyasının genişləndirilməsi üçün 
səylər göstərmişdir. Bu təşkilata üzv 
dövlətlərin böyük əksəriyyəti inkişaf 
etməkdə olan ölkələrdir. Buna görə 
də hərəkat çərçivəsində sadəcə bu 
baxımdan deyil, iqtisadi sahədə də 
əməkdaşlığın inkişaf etdirilməsi çox 
önəmlidir. Əlbəttə, bu mənada da xeyli 
işlər görülüb və görülməkdədir. Xüsusi 
vurğulanmalı məsələlərdən biri də, 
Azərbaycanın “77-lər qrupu”na qoşul-
ması hadisəsidir. Bu, sosial-iqtisadi 
sahədə maraqların beynəlxalq miqyas-
da birləşdirilməsinə və səylərin artırıl-
masına xüsusi töhfələr verir. 

Eyni zamanda, Azərbaycanın 
sədrliyi zamanı az inkişaf etmiş, dənizə 
çıxışı olmayan kiçik ölkələrin üzləşdiyi 
təhdidlərə, problemlərə diqqət artırıl-
mışdır. Qeyd edək ki, 2005-ci ildən 
başlayaraq, Azərbaycan 90-dan çox 
ölkəyə humanitar və texniki yardımlar 
göstərmişdir. Ölkəmizin Beynəlxalq 
İnkişafa Yardım Agentliyi  müxtəlif 
dövlətlərdə yoxsulluğun azaldılması, 
elm, mədəniyyət, səhiyyə, informasiya 
texnologiyalarının inkişafı, su resurs-
larından səmərəli istifadə olunması və 
digər sahələr üzrə layihələr həyata keçi-
rir. Bundan əlavə, 2018-ci ildən etibarən 

Qoşulmama Hərəkatına üzv olan 
dövlətlərin vətəndaşlarının ölkəmizdə 
təhsil alması üçün təqaüd ayrılmışdır. 
Bütün bunlar Azərbaycanın QH-də, 
ümumilikdə, beynəlxalq arenada nüfu-
zunu artıran amillərdən bəziləridir. 

Yeri gəlmişkən, iyul ayının 13-də 
Qoşulmama Hərəkatının Xarici İşlər 
nazirlərinin onlayn formatda aralıq 
konfransı keçirilib. Hərəkatın sədri kimi 
Prezident İlham Əliyevin videoformat-
da çıxışı konfransda təqdim olunub. 
Videomüraciətdə ölkə başçısı  əvvəlcə 
sədrliyi müddətində Azərbaycanın 
həyata keçirdiyi uğurlu islahatlardan, 
o cümlədədən beynəlxalq səviyyəli 
təşəbbüslərdən bəhs edib. Daha sonra 
Prezident İlham Əliyev 44 günlük Vətən 
müharibəsi  nəticəsində torpaqları-
mızın işğaldan azad edildiyi barədə 
konfrans iştirakçılarına məlumat verib. 
Dövlətimizin başçısı xüsusi vurğula-
yıb ki, bu, təkcə Azərbaycanın deyil, 
eləcə də beynəlxalq hüququn və 
Qoşulmama Hərəkatının fundamental 
dəyərlərinin qələbəsidir: “Azərbaycanın 
şanlı Qələbəsi beynəlxalq hüququn, 
ədalətin və Qoşulmama Hərəkatı 
dəyərlərinin təntənəsidir. Biz Qoşul-
mama Hərəkatı ölkələrinin beynəlxalq 
hüquqa və BMT Təhlükəsizlik Şura-
sının qətnamələrinə uyğun olaraq, 
Azərbaycanın ərazi bütövlüyünə və 
suverenliyinə müntəzəm dəstəyini 
yüksək qiymətləndiririk.”

Prezident İlham Əliyevin 
videomüraciətindən sonra  nazirlər 
konfransının siyasi bəyannaməsi 
müzkirəyə çıxarılaraq qəbul edilib. 
Qeyd etmək yerinə düşər ki, təşkilatın 
tarixində ilk dəfə olaraq, ölkəmizin 
sədrliyi dövründə Azərbaycanın 
təşəbbüsü ilə təşkil olunmuş QH 
Modeli Beynəlxalq Simulyasiya Təlimi 
bəyannamədə yüksək qiymətləndirilib. 
Bundan əlavə təşkilata üzv dövlətlər 
adıçəkilən bəyannamədə COVID-19 
pandemiyasına qarşı mübarizə üzrə 
BMT Baş Assambleyasının xüsusi ses-
siyasının çağırılması təşəbbüsünə, Qo-
şulmama Hərəkatının uğurlu sədrliyinə 
və nəzərdə tutulandan 1 il artıq sədrlik 
etməyə hazır olduğuna görə Prezident 
İlham Əliyevə və Azərbaycan xalqına 
təşəkkür ediblər.

Qeyd edək ki, Azərbaycanın bu 
təklifi qəbul edilib. Beləliklə, 2022-ci 
ildə 3 illik sədrliyi yekunlaşmalı olan 
Azərbaycan növbəti sədr Uqandanın 
hazırda sədrliyi təhvil ala bilməyəcəyini 
açıqlamasından sonra daha bir il – 
2023-cü ilin sonunadək Qoşulmama 
Hərəkatının sədri olacaq. 

İmran ƏLİYEV,  
“Xalq qəzeti”

Qoşulmama Hərəkatına uğurlu sədrlik 
Azərbaycanın beynəlxalq nüfuzunu artırır

Qoşulmama Hərəkatı bəşəri dəyərlərin təbliğinə xidmət edir 
və bütün ölkələrin suverenliyi, müstəqilliyi və ərazi bütövlüyünə 
sadiqliyini nümayiş etdirir. Qoşulmama Hərəkatı özündə 120 
ölkəni birləşdirməklə BMT Baş Assambleyasından sonra dünya 
dövlətlərinin təmsil olunduğu ən böyük siyasi təsisatdır.

Azərbaycan 2011-ci ildə Qoşulmama Hərəkatına üzv qəbul 
olunmuşdur. Qoşulmama Hərəkatında olduğu qısa müddət 
ərzində ölkəmiz beynəlxalq hüququn norma və prinsiplərini 
qətiyyətlə müdafiə etməkdə böyük nüfuz qazanmışdır.

İlham ƏLİYEV 
Azərbaycan Respublikasının Prezidenti

Bu gün müstəqil Azərbaycan Respublikası demokratiya, insan 
hüquqları və azadlıqları kimi dəyərlərə sadiqdir. Ölkəmizdə bu 
dəyərlərin dərin tarixi kökləri var. Bir əsr bundan öncə müsəlman 
Şərqində ilk dəfə olaraq Azərbaycanda demokratik respublika qurul-
muş, qadınlara səsvermə hüququ verilmişdir. Qeyd etmək lazımdır 
ki, bu mənada Azərbaycan hətta bir çox Qərb ölkələrini də qabaq-
lamış, demokratik inkişafı dövlət və millət prioritetlərinin ən birinci 
sırasına yüksəltmişdir. Ölkəmizin və xalqımızın zəngin tarixinə nəzər 
salsaq görərik ki, multikultural dəyərlər, bərabərlik, müxtəlif dinlərə 
və millətlərə mənsub əhalinin əmin-amanlıq şəraitində yaşaması 
Azərbaycanın qədim dövlətçilik ənənələrinin bir parçası olmuşdur. 
Bu gün Azərbaycanda bütün fundamental insani dəyərlər, qanunun 
aliliyi, eləcə də mətbuat azadlığı təmin olunur.

Azərbaycanın şanlı Qələbəsi beynəlxalq hüququn,  
ədalətin və Qoşulmama Hərəkatı dəyərlərinin təntənəsidir

Dövlətimizin başçısı bu il BMT-dən 
sonra ikinci ən böyük siyasi təsisat olan 
Qoşulmama Hərəkatının yaradılması-
nın 60 illiyinin tamam olduğunu bildirdi. 
Qeyd etdi ki, Qoşulmama Hərəkatının 
təməlində sülh, multilateralizm və 
qlobal həmrəyliyin möhkəmləndirilməsi 
dayanır. Hərəkat ölkələrin suverenliyinə 
və ərazi bütövlüyünə hörmət, habelə 
ölkələrin daxili işlərinə qarışmamaq 
kimi prinsipləri təşviq edir. 10 il əvvəl 
Azərbaycan da bu hərəkatın üzvü 
olub və qısa müddət ərzində hərəkat 
daxilində böyük nüfuz və etimad qaza-
nıb. 2016-cı ildə bütün üzv dövlətlərin 
yekdil qərarı ilə 2019-2022-ci illər 
üçün Qoşulmama Hərəkatına sədrlik 
Azərbaycana həvalə edilib.

Hamımız şahidik ki, 2019-cu ilin 
oktyabrında Bakıda Qoşulmama 
Hərəkatının XVIII Zirvə görüşü uğur-
la keçirilib. Prezident İlham Əliyev 
Zirvə görüşündəki çıxışında bildirib 
ki, Azərbaycan beynəlxalq müstəvidə 

Qoşulmama Hərəkatı ölkələrinin legitim 
maraqlarının müdafiəsi, ədalət və 
beynəlxalq hüququn qorunması naminə 
əməli addımlar atacaq. Amma təəssüf 
ki, keçən ilin sonlarında COVID-19 
pandemiyası dünyanı bürüyüb, yeni re-
allıqlar və çətinliklər yaradıb. Buna bax-
mayaraq, ölkə daxilində yeni vəziyyətə 
çevik və adekvat reaksiya verilib. Eyni 
zamanda, Qoşulmama Hərəkatının 
sədri kimi də Azərbaycan pandemiyaya 
qarşı qlobal səylərin səfərbər edilməsi 
üçün bir sıra beynəlxalq təşəbbüslərlə 
çıxış edib. Nəticədə 2020-ci il mayın 
4-də Qoşulmama Hərəkatının Təmas 
Qrupu ölkələrinin Zirvə görüşü keçirilib. 

Prezident deyib: “Mən Qoşulmama 
Hərəkatı adından BMT Baş Assamb-
leyasının dövlət və hökumət başçıları 
səviyyəsində koronavirusla mübarizəyə 
həsr edilmiş Xüsusi Sessiyasının 
keçirilməsini təklif etdim. Ümumilikdə 
həmin təşəbbüs BMT-yə üzv olan 150-
dən çox dövlət tərəfindən dəstəkləndi 
və 2020-ci il dekabrın 3-4-də Xüsu-

si Sessiya baş tutdu. Azərbaycan 
pandemiya ilə mübarizə sahəsində 
Qoşulmama Hərəkatı ölkələri də daxil 
olmaqla, 30-dan çox ölkəyə humani-
tar və maliyyə yardımı edib. Bununla 
yanaşı, Azərbaycan Ümumdünya 
Səhiyyə Təşkilatına 10 milyon ABŞ 
dolları həcmində könüllü maliyyə töhfəsi 
edib ki, bunun da yarısı Qoşulmama 
Hərəkatının üzv dövlətləri üçün nəzərdə 
tutulub”.

Bununla yanaşı, Prezident İlham 
Əliyev qlobal səhiyyə böhranı fonunda 
“peyvənd millətçiliyi”nin də narahatlıq 
doğurduğunu bildirib.

Dövlət başçısı 2020-ci ilin 
Azərbaycan üçün əlamətdar olduğunu 
deyib. Bu da ölkəmizin ərazi bütöv-
lüyünün təmin olunması ilə bağlıdır. 
Prezident qeyd edib ki, 30 ilə yaxın 
müddətdə Ermənistan ərazimizin 
təqribən 20 faizini işğal altında saxlayıb, 
azərbaycanlılara qarşı etnik təmizləmə 
aparıb. Bir milyondan çox azərbaycanlı 
qaçqın və məcburi köçkünə çevrilib. 

Ermənistan 1992-ci ilin fevralında Xo-
calı soyqırımını törədib, 106-sı qadın, 
63-ü uşaq olmaqla, yüzlərlə dinc insanı 
qətlə yetirib. Xocalı soyqırımı 13 ölkə 
tərəfindən tanınıb.

1993-cü ildə BMT Təhlükəsizlik 
Şurası Ermənistan silahlı qüvvələrinin 
Azərbaycanın işğal olunmuş 
ərazilərindən dərhal, tam və qeyd-
şərtsiz çıxarılmasını tələb edən dörd 
qətnamə qəbul etsə də, bunlar kağız 
üzərində qalıb. Ermənistan isə danı-
şıqlar prosesini məqsədli şəkildə məhv 
etməklə məşğul olub, Azərbaycanı 
“yeni ərazilər uğrunda yeni müharibə” 
ilə hədələyib. 2020-ci ildə Ermənistan 
dövlət sərhədi və keçmiş təmas xətti 
boyunca üç dəfə hərbi təxribatlara əl 
atıb, nəticədə hərbçilərimiz və mülki 
vətəndaşlarımız həlak olub. Nəhayət, 
ötən ilin sentyabrında Ermənistanın 
növbəti irimiqyaslı hücumu Azərbaycan 
Ordusunu əks-hücum əməliyyatına 
başlamağa məcbur edib. Nəticədə 
44 günlük müharibə nəticəsində tam 
məğlubiyyətə uğrayan Ermənistan 
2020-ci il noyabrın 10-da kapitulyasiya 
aktına imza atıb: “Azərbaycanın şanlı 
Qələbəsi beynəlxalq hüququn, ədalətin 
və Qoşulmama Hərəkatı dəyərlərinin 
təntənəsidir”.

Şəmistan ƏLİZAMANLI,  
ehtiyatda olan mayor, 

“Vətənpərvərliyin Təbliğinə 
Dəstək” İctimai Birliyinin sədri

Bu günlərdə Azərbaycanın sədrliyi ilə Qoşulmama 
Hərəkatının Xarici İşlər nazirlərinin onlayn formatda aralıq 
konfransını və tədbirdə Azərbaycan Prezidenti, Qoşulmama 
Hərəkatının sədri İlham Əliyevin iştirakçılara videomüraciətini 
diqqətlə dinlədim. Hesab edirəm ki, Azərbaycan lideri son illərdə 
dünyada baş vermiş ictimai-siyasi hadisələri, o cümlədən keçən 
ilin payızında Azərbaycanın 44 günlük müharibədə Ermənistan 
üzərində qəti qələbəsini çox gözəl şərh etdi.

